
GOUVÈNÈ CUOMO ANONSE POU DRAPO YO MONTE A MWATYE POU 

KOMEMORE ANIVÈSÈ 9/11 

 
 
Gouvènè Andrew M. Cuomo jodia te anonse ke drapo yo sou bilding gouvènman eta a 
pral flote a mwatye nan dimanch 11 septanm nan memwa preske 3,000 gason, fi ak 
timoun ki te mouri nan atak teworis nan 2001. 
 
“Kenz ane de sa apre atak devastatè ak ensanse ki te sekwe New York ak peyi a nan 
nwayo l, nou sonje moun sila yo ki te pèdi lavi yo nan dat 11 Septanm 2001. Jodia, 
ansanm avèk chak jou depi atak orib sa yo, nou sonje moun sa yo ki te mouri twò bonè, 
epi onore premye sekouris brav nou yo ki te nan moman pi difisil nan lavi yo pou sove 
vwazen ansnam avèk konpatriyòt Nouyòkè yo.” 
 
“Kòm nap onore memwa preske 3,000 moun ki te mouri nan jou trajik sa, an nou pa 
bliye manm yo nan Fòs Lame a ki pral kontinye lite pou sekirite ak libète nou – pwoteje 
fanmi nou, zanmi ak vwazen nou yo, alafwa nan Etazini ak toupatou nan mond lan.” 

